
zelatan 
Homoteziak 

Ellakuria hil ondoren, oso ohar 
zorrotza egin zuen Jesus Lezaunek 
gertakari hitsaz: «Ellakunaren mai-
lako bat horrela tratatu badute, nola 
tratatzen ote dute jende xume 
apala?». 

Eta, Geometriaren alorrean aipatu 
ohi diren homologiak eta homoteziak 
gogoan atxekirik, nola uka ohar ho-
rretantxe sortzen dela izkutatu ezi-
nezko argi oparoa? 

Idigoras deputatua izanik, Idigo-
rasek «inmutitatea» izanik («les 
preuves son là!«...), Idigoras bizkai-
tarra izanik eta Bilbo Bizkaiko hiri-
burua izanik... eta, hala ere, polizia 
hortxe bertan Idigoras jipoitzen au-
sartu bada, nola jokatzen ote du 
koartelilloetan, Madrileko kaserna 
ez-ezagunetan, arrestatua dena giza-
rajo apal bat denean? 

Komisarietan legea hobeki erres-
petarazten dela esango digute; Bil-
boko Gran Vian bakarrik gertatzen 
direla horrelako desmasiak; eta, hain 
zuzen ere, Idigorasen mailako per-
tsonekin bakarrik gertatzen direla. 
Gazte-denboretan homoteziari bu-
ruzko problemak egin ditugunok, 
ordea, Geometriak guztiz bestal-
dekoa idarokitzen digula erantzun 
behar dugu. Eta Lezaunek Ellaku-
riaren sarraskiaz esan zuena erabil 
daitekeela oraingoan. 

Baina, jakina, errazegia Utzateke 
BUboko gertakariaren erruak poliziei 
egoztea, eta lcitto. 

Gertakari honen aurrean, eta ho-
rrelako beste askoren ondoren, isilik 
gelditzen diren «demokratek» ere ba-
dute beren erru-partea. Euskal He-
rrian orain dela 150 urte tinko di-
rauen bortizkeri-giroaren kakoa bi-
latu beharrean, legetasun ofizialaren 
kontrako bortizkeria besterik salatzen 
ez dutenek, erantzukizun berezia 
hartua dute beren gain. 

Areago Idigorasen erasoaren ka-
soan, eta antzekoetan, deusik esan 
gabe mutu gelditzen baldin badira. 

TXILLARDEGI 




